
BIL-KUSTAT IMCARRAT

Bhall-gemgha li fuq il-Kalvarju kienet ged thares lejn dak li nifdu, ahna wkoll illum ghandna
quddiem ghajnejna diversi xeni ta’ bnedmin “minfuda”. Il-Kalvarju sar grajja kontemporanja.
F’temp ta’ ftit gimghat ghejejna naraw xeni tal-herba li ged jaghmel il-mikrobu. Bhal lanza
misnuna, il-mikrobu jinfed u jaghmel gerhat fil-bnedmin u fis-sistemi taghna. Qeghdin
naraw:

- swali ta’ sptarijiet mimlija sa ruh ommhom bil-pazjenti, kif ukoll swali mimlija twiebet
lesti ghad-difna;

- familji feruti ghax habta u sabta I-ghajxien taghhom mhedded;

- haddiema “minfuda” ghax intemm il-kuntratt tax-xoghol taghhom jew il-gejjieni tal-
impjieg taghhom huwa incert;

- iccarrtet l-istampa li ahna xi razza superjuri u li hadd ma jista’ ghalina;

- iggarrfu hafna mill-garanziji li tawna s-sistemi ekonomic¢i u teknologici: ix-xjenza mhix
it-twegiba ta’ kollox;

- ged nintebhu li kemm ir-raguni u kemm ir-religjozita taghna kienu rabbew is-sadid!

Dan ix-xenarju jaqtghalna qalbna! Bhal-Lhud li f’'waqt minnhom quddiem il-kruha ta’ Kristu
fuq is-salib ghattew ghajnejhom ghax ma setghux jissaportu t-toqol ta’ din ix-xena (ara 1z
53:2), ma nistaghgibx li ahna wkoll nigu ttentati li naghlqu ghajnejna biex ma narawx aktar
dawn il-gerhat miftuha.

Imma proprju biex ma naqtghux galbna, illejla ghandna bzonn inserrhu I-harsa taghna fuq il-
Kurcifiss: “Inharsu lejn dak li nifdu”. Ghaliex, kif jghid it-teologu Bonhoeffer, “is-salib huwa
d-distanza infinita li Alla gieghed bejnu nnifsu u kull xbieha religjuza ohra li ahna jista’



jkollna”. Xejn dags is-salib ma jista’ jikxef il-wi¢¢ veru ta’ Alla. Is-salib huwa z-zrara li
ggarraf 1-idoli kollha taghna.

Jekk is-suldat bil-lanza carrat il-kustat ta’ Gesun, bl-istess daqqa huwa kompla jcarrat il-
purtiera li kienet ged tahbi min hu Alla. Permezz ta’ din in-nifda nafu minn hu Alla. Is-salib
mhux il-kelma taghna l-bnedmin dwar Alla, imma kelmet Alla dwaru nnifsu. Mhux Gesu
huwa Alla, imma Alla huwa Gest. Ghax lil Alla hadd minna ma rah, imma rajna lil Gesu li
fuq is-salib ghamel l-aqwa stqarrija ta’ kemm ihobbna. “Meta ahna konna bla sahha, Kristu...
miet ghall-hziena. Bilkemm wiehed imut ghal wiehed tajjeb, ghad li wiehed ghandu mnejn
jaghmel il-qalb u jmut ghal wiehed generuz. Izda Alla wriena l-imhabba tieghu meta Kristu
miet ghalina, ahna li konna ghadna midinbin” (Rum 5:6-8). Is-salib ta’ Gesl huwa I-
penitenza li Alla ta lilu nnifsu ghall-hazen li hawn fid-dinja. Quddiem it-ticrit li hawn fis-
socjeta, Alla mhux ser jghidilna “hazin ghalikom”, imma ghax ihobbna jghid “hazin ghalija”
— jitghabba bil-hazen taghna!

Ghalhekk waqt li 1-Kalvarju tad-dinja mcarrta jistedinna biex nidhlu f’qoxritna u, filwaqt li
naghmlu ftit il-kontijiet maghna nfusna u mal-ohrajn, nirrevedu l-iskemi taghna u nikkoregu
r-rotta li konna tajna lilna nfusna u lill-gemgha, il-harsa taghna lejn Gest bil-kustat miftuh
taghmlilna kuragg, ghax minn dak il-kustat minfud hargu 1-ahhar gatriet ta’ demm u ilma li
kien ghad fadal mal-qalb umana ta’ Alla thabbat ghal kulhadd, b’mod partikulari ghal min
huwa ferut bid-dnub u 1-konsegwenzi ta’ ghazliet hziena.

Naghmel id-dnub mejjet meta naghmel lili nnifsi flok Alla, meta nagta’ qalbi minn Alla, meta
ma naccettax li Gesu jhobbni anki jekk jiena midneb, meta ma nemminx li bil-qawmien
tieghu Gesu rebah il-mewt. Niftakru li Tumas ukoll kellu d-dubji serji tieghu dwar il-fidi.
Kien biss meta gieghed idu fuq il-pjagi, partikularment fuq il-ferita tal-genb miftuh ta’ Gesu,
li rnexxielu jeghleb il-krizi tal-fidi u jintelaq f’idejh (ara Gw 20:27). Kien meta serrah harstu
fug il-kustat miftuh 1li Tumas daq il-hlewwa tal-mizerikordja ta’ Alla u ghamel
rikonc¢iljazzjoni mieghu. San Bernard ghandu din ir-riflessjoni sabiha: “Min huwa dghajjef
isib 1-ghozza u l-mistrieh biss fil-pjagi tal-Feddej; ukoll jekk tkun dnibt u tlift il-paci tal-
kuxjenza, tinfixilx, ghax il-Mulej kien minfud b’lanza™.

Qabel ma wagfet galbu bid-dagga fannada tal-lanza, Gesu tana l-aqwa rigal li gatt seta’
jaghtina: tana lil Ommu bhala Ommna. Kien biss wara li ghamel dan li hass li seta’ jghid:
“Kollox mitmum”. Qabel ma telaq, baghatna ghand Marija “ghax ma jridx li nimxu minghajr
Omm?” (II-Ferh tal-Vangelu, 285). Marija taf x’inhu d-dulur, ghax sejf nifdilha galbha — dan
is-sejf ma kienx biss it-tbatija naturali li kull omm thoss ma’ binha fit-tbatija, imma kien
iffurmat ukoll mid-dubji u 1-wagqtiet tad-dlam li hija garrbet waqt li kienet tikkonfronta ruhha
mal-Kelma ta’ Binha!



Wiehed mill-Missirijiet tal-Knisja, maghruf bhala 1-Psewdo-Krizostmu, ixebbah “is-sejf li
jinfed il-qalb” ta’ Marija mat-tentazzjoni. Huwa jikteb li Marija kienet minghajr dnub, imma
b’dagshekk ma kinitx mehlusa mit-tentazzjoni: “Xhin ilmahtu [lil Ibnek] fuq is-salib, wagqt li
kien ged ibati ghad-dinja, meta rajt idejh miftuha fuq is-salib u msammrin mal-ghuda, ma
bdejtx tiddubita u tghid: ‘Dan hu dak li kellemni dwaru l-anglu u li jien nissilt b’mod
mirakuluz? Nissiltu meta kont vergni u bqgajt vergni; allura ghaliex huwa msallab?’? ‘Sejf
jinfidlek ruhek’. Ghalhekk skont il-profezija ta’ Xmun, hadd ma kien mehlus mit-tigrib”
(Omelija dar il-laggha tal-Mulej, it-Theotokos u Xmun, PG 50, 807-812).

Ghalhekk, ahna lkoll li ninsabu fi process ta’ konverzjoni, naghmlu bhal Gwanni u niehdu lil
Marija ghandna. Marija hija 1-wi¢¢ matern ta’ Alla (L. Boff). Mill-wi¢¢ taghha ta’ omm
wiehed jasal biex jara I-wicc¢ ta’ Alla kollu moghdrija, tjubija, hlewwa u hniena. Marija hija
sinjal gawwi ta’ kemm Alla u Kristu huma qgrib il-bniedem u tistedinna nidhlu f’ghaqda
mieghu.

Fil-genb imcarrat tal-Kurcifiss hemm post ghall kull wiehed minna midrubin. Id-demm li
Gesu xerred ghalina ghandu qgawwa mhux biss li jahsel id-dnub, imma li jfejjaq il-gerhat
taghna. Ahna u niedma nitolbu mahfra, inhallu lil Marija tagbdilna jdejna u ddahhalna fil-
kustat miftuh tal-Imsallab.



